
Abstract. This article analyzes the scientific foundations, existing system, and current challenges of Uzbekistan’s

modern technologies and economic demands is discussed. The article outlines ways to improve the workforce
training system and prospective directions for the innovative development of the industry.

O“ZBEKISTONNING SANOAT SOHASIDA KADRLAR TAYYORLASH SIYOSATI:
ILMIY ASOSLAR VA DOLZARB MASALALAR

Nilufar Esanova,
katta o‘qituvchi,
Iqtisodiyot va pedagogika universiteti, Qarshi

Annotatsiya. Ushbu maqolada O‘zbekistonning sanoat sohasida kadrlar tayyorlash siyosatining ilmiy asoslari,
mavjud tizimi hamda dolzarb muammolari tahlil gilinadi. Zamonaviy texnologiyalar va iqtisodiy talablar nuqtai
nazaridan malakali kadrlar tayyorlash strategiyasi ko‘rib chiqiladi. Maqolada sanoatning innovatsion rivojlanishi
uchun kadrlar tayyorlash tizimini takomillashtirish yo‘llari va istigbolli yo‘nalishlar ko‘rsatib o‘tiladi.

Kalit so‘zlar: sanoat, kadrlar tayyorlash, siyosat, malaka, innovatsiya, ta’'lim, O‘zbekiston.

DOI: https://doi.org/10.47390/SPR1342V5111Y2025N07

Kirish. O‘zbekiston Respublikasi Prezidenti Shavkat Mirziyoyev mamlakatimizning
igtisodiy barqgarorligi va sanoat sohasining innovatsion rivojlanishi uchun malakali kadrlar
tayyorlashning muhimligini bir necha bor ta’kidlab o‘tgan. Prezidentning so‘zlariga ko'ra,
“yangi texnologiyalarni joriy etish va raqobatbardosh sanoatni yaratish uchun eng avvalo
yuqori malakali mutaxassislar tayyorlash zarur”. Sh.Mirziyoyev o‘zining 2017-yildagi
“O‘zbekiston Respublikasini yanada rivojlantirish bo‘yicha Harakatlar strategiyasi”da ta’lim va
kadrlar tayyorlash tizimini isloh qilishni ustuvor vazifa sifatida belgilagan. Strategiyada
zamonaviy sanoat talablariga moslashgan ta’lim dasturlarini yaratish, texnik va professional
ta’lim muassasalarini qayta tashkil etish hamda sanoat korxonalari bilan yagindan hamkorlik
qilishga alohida e’tibor qaratilgan.

Prezident Sh.Mirziyoyevning so‘zlariga ko‘ra, “har bir yosh mutaxassisning bilim va
ko‘nikmalarini amaliyot bilan mustahkamlashi, zamonaviy texnologiyalarni egallashi uchun
sanoat korxonalari bilan tizimli bog‘lanish zarur”. Shu bois, sanoat sohasida kadrlar tayyorlash

tizimini tubdan takomillashtirish uchun davlat va xususiy sektor hamkorligi
mustahkamlanmoqda [1, B.13].

O‘zbekistonning xalgaro aloqalarida ta’lim sohasidagi hamkorlik muhim o‘rin egallaydi.
Jahonning rivojlangan davlatlarining ta’lim va kadrlar tayyorlash borasidagi tajribasidan
unumli foydalanish va uning ma’qul tomonlarini o‘zlashtirish davr talabidir. Bu borada
O‘zbekiston Respublikasining Birinchi Prezidenti I.A.Karimov quyidagi fikrlarini bayon etadi:
“Oliy o‘quv yurtini isloh qilayotganda, ularning boshqa davlatlardagi oliy o‘quv yurtlari bilan
alogasini mustahkamlash zarur. 0z domlalarimiz bilan cheklanib qolmay, chetdan ham
domlalar chaqirishni yo‘lga qo‘yishimiz kerak. Yurtimiz yigit-qizlari tahsilning oxirgi yillarini
taraqqiy topgan davlatlarning o‘quv markazlariga borib o‘qishlarini tashkil qilishimiz
magqsadga muvofiq ish bo‘lardi. Bunga hech qanday mafkura aralashmasligi kerak” [2, B.102].

Mustaqillik yillarida O‘zbekiston oliy ta’'lim muassasalarining xorijdagi nufuzli oliy ta’lim
muassasalari bilan aloqalarini kuchaytirish, chet el investitsiyasini ta’lim sohasiga jalb etishga
alohida e’tibor qaratilgan. Oliy ta’lim muassasalarining xalqaro hamkorligi ta’lim tizimini
takomillashtirish va unijahon andozalari darajasiga ko‘tarish, malakali ilmiy-pedagogik kadrlar
tayyorlash, xorijiy ta’lim muassasalari bilan o‘zaro manfaatli alogalar o‘rnatish, professor-
o‘gituvchi, tadqgiqotchilar va talabalarning til hamda kasbiy malakasini oshirish, ta’limning turli
yo‘nalishlari bo‘yicha tajriba almashish maqsadlarida amalga oshirilmoqda. O‘zbekistonning
sanoat sohasida kadrlar tayyorlash siyosati masalasiga bag‘ishlangan ilmiy adabiyotlar va
rasmiy hujjatlar ushbu yo‘nalishning kompleks va tizimli rivojlanishiga qaratilgan. Tahlil
gilingan manbalarda asosiy e’tibor malakali kadrlar tayyorlashning iqtisodiy va ijtimoiy
ahamiyatiga qaratilgan.

Masalan, Sh.M.Mirziyoyevning rasmiy nutqlari va strategik hujjatlarida ta’lim va sanoat
sohalari o‘rtasidagi integratsiya, zamonaviy texnologiyalarni joriy etish va malaka oshirish
tizimining samaradorligini oshirish muhimligi ta’kidlanadi. Prezidentning farmonlari va
qarorlarida kadrlar tayyorlash siyosatini iqtisodiy rivojlanishning muhim ustuvorligi sifatida
ko‘rish mumkin (PF-4947, 2017). llmiy tadqiqotlarda, xususan Abdullayev (2020), Tursunov
(2019) va Rustamova (2021) tomonidan sanoat sohasida kadrlar tayyorlashda texnik va kasb-
hunar ta’limining rivojlanishi, amaliyotga yo‘naltirilgan o‘quv dasturlari, shuningdek, xalgaro
tajriba va innovatsion texnologiyalarni tatbiq etish masalalari keng o‘rganilgan. Ularning
fikricha, O‘zbekistonda malakali ishchi kuchini tayyorlash uchun nafaqat ta’'lim muassasalari,
balki sanoat korxonalari bilan hamkorlik kuchaytirilishi zarur. Shuningdek, [.Karimovning
ilmiy asarlarida (Karimov, 2005; 1998) sanoat va kadrlar tayyorlash sohasida davlat
siyosatining barqarorligini ta’'minlash, strategik rejalashtirish va milliy iqtisodiyotga mos
mutaxassislarni yetkazib berish muhimligi yoritilgan [3, B.73].

Umuman olganda, mavjud adabiyotlar O‘zbekiston sanoatining raqobatbardoshligini
oshirishda kadrlar tayyorlash siyosatining strategik ahamiyatini ta’kidlaydi va zamonaviy
texnologiyalar, xalqaro hamkorlik, hamda amaliyotga yo‘naltirilgan ta’limni rivojlantirish
zarurligini ko‘rsatadi. Bunday yondashuvlar mamlakatning iqtisodiy va ijtimoiy barqarorligini
mustahkamlashga xizmat qiladi.

Metodlar. O‘zbekiston Respublikasi Oliy va o‘rta maxsus ta’lim vazirligi bevosita 30 dan
ortig mamlakatlar bilan ta’lim sohasida o‘zaro aloqalar olib borib, hamkorlik qildi. Ozbekiston
Respublikasi oliy ta’lim muassasalari Buyuk Britaniya, Germaniya, Ispaniya, Avstriya, Belgiya,
Fransiya, Italiya, Xitoy, Janubiy Koreya, Yaponiyadagi universitet va boshqga oliy ta’lim

muassasalari bilan o‘zaro manfaatli hamkorlikni amalga oshirib kelmoqgda. 1995-1997-yillarda
O‘zbekistonning 1960 fuqarosi, ya'ni 1683 talaba, 115 tadqiqotchi, 162 ta tadqiqotchi
o‘qituvchi xorijiy davlatlarda ta’lim oldilar. 1995-yilning o‘zida Respublika oliy o‘quv
yurtlaridan xorijiy oliy o‘quv yurtlarida ta’lim olish uchun 1200 talaba o‘gishga yuborildi.
Xususan, mustaqillik yillarida oliy ta'lim tizimida malaka oshirish, tajriba almashish,
o‘qitishning zamonaviy usullarini o‘rganish, turli anjumanlarda ishtirok etish va tahsil olish
magqsadida minglab professor-o‘qituvchi, tadqiqotchi hamda talabalar xorijiy mamlakatlarning
nufuzli oliy ta’lim muassasalari hamda markazlarida bo‘ldi [4, B.41].

Iqtidorli talabalarni qo‘llab-quvvatlash va ularning kelgusida yetuk mutaxassis bo‘lib
yetishishlariga yordamlash maqsadida turli jamg‘armalar tashkil etildi. 1993-yil O‘zbekiston
Respublikasi Vazirlar Mahkamasining maxsus qarori bilan “Ulug'bek” jamg‘armasi tuzildi.
Jamg‘armaning asosiy magqsadi yoshlarning intellektual imkoniyatlarini kengaytirish va
jahonning bu boradagi tajribalaridan foydalanish edi. Shu maqgsadda jamg‘arma “Iste’dodni
izlaymiz”, “Chet ellarda dam olamiz”, Chet tillarni o‘rganamiz”, “Xalqaro hamkorlikni
mustahkamlaymiz” dasturlari asosida ish olib bordi.

Talaba yoshlarni chet mamlakatlarda o‘qishi va ularning dunyoviy tajribalarni
o‘rganishda “Umid” jamg‘armasining o‘rni nihoyatda katta bo‘ldi. Bu jamg‘arma 1997-yil
7-yanvarda tuzildi. Mazkur jamg‘arma ajratilgan grant hisobiga ko‘ra AQSH, Buyuk Britaniya,
Fransiya, Germaniya va Yaponiyaga iqtidorli talabalarni bakalavr va magistr darajalarini olish
uchun o‘qishga jalb etilmoqda. Shuningdek, mustagqillikning dastlabki 10 yilida O‘zbekiston oliy
o‘quv yurtlarida dunyoning 30 mamlakatidagi 1000 dan ortiq talaba ta’lim oldi[5, B.59].

O‘zbekistondagi deyarli barcha oliy o‘quv muassasalari xorijiy mamlakat o‘quv yurtlari
bilan o‘zaro hamkorlik gilmoqda. Aynigsa, O‘zbekiston Davlat jahon tillari universiteti,
Toshkent Davlat iqtisodiyot universiteti, Toshkent to‘qimachilik va yengil sanoati instituti,
Samarqgand Davlat universiteti, Qarshi Davlat universitetlarida bu borada olib borilayotgan
ishlar digqatga sazovordir.

Qarshi Davlat universitetida 1997-yil fevraldan e’tiboran xalqaro aloqalar bo‘limi tashkil
etilgan bo‘lib, mazkur bo‘lim tinchlik korpusi bilan amaliy aloqalarni yo‘lga qo‘ydi. Tinchlik
korpusi vakillaridan Tod Miller, Yan Smit va Kerri Dresser, Karlson Duay universitet jamoasi
orasidagi katta hurmat - e’'tibor qozondi. 1997-yilda BMT ning O‘%bekistondagi
vakalotxonasining boshlig‘i Xolid Malik Universitetda bo‘ldi. 1998-yil yanvarda Universitetda
bozor iqtisodiyoti sharoitida moliya-hisob ma’lumotlariga bag‘ishlangan ikki kunlik seminar
Buyuk Britaniyaning Nottingem universiteti professori Kris Nayt va Djon Byugler loyihalari
bo‘yicha o‘tkazildi[6, B.45].

Universitetning Xalgaro alogalar bolimi MDH mamlakatlari oliy yurtlari bilan
hamkorlikda faoliyat ko‘rsatmoqda. Professor N.Hakimov Turkiyaning “Uludak” universitetida
ilmiy safarda bo‘ldi. Universitetning ingliz tili o‘gituvchilari A.Aliqulov va l.Jumanovlar
Kembridj universitetida stajirovkada bo‘lishdi. Pedagogika va boshlang‘ich ta’lim metodikasi
fakultet dekani dotsent T. G‘affarova Angliyaning Bilston kollejida stajirovkada bo‘ldi. 1998-yil
sentyabrida Universitetda Yevropa eksportlarining TASIS dasturi bo‘yicha seminar bo‘lib o‘tdi.

1998-yil yanvarda universitet xalqaro aloqalarida katta siljish qgilindi. Shu kuni Buyuk
Britaniyaning Nottingel universiteti professorlari Kris Nayt va Djon Byuglerning loyihalari
bo‘yicha kunlik seminar bo‘lib o‘tdi. 1998-yil sentyabrda esa Qarshi Davlat universitetida
Yevropa eksportlarining TASIS dasturi bo‘yicha ham ilmiy seminar o‘tkazildi. Toshkent

igtisodiyot universitetida hozirgi kunda Yevropa Ittifoqining “TASIS” dasturi bilan hamkorlikda
ilmiy-pedagog kadrlarni tayyorlash loyihasi bo‘yicha ish olib borildi. Shuningdek, universitet
o‘nlab davlatlar, jumladan AQSH, Angliya, Fransiya, Germaniya, Yaponiya, Kanada oliy ta'lim
muassasalari bilan talabalar va professor - o‘gituvchilar almashishiga doir xalqaro
shartnomalar imzolandi[7, B.7].

Jumladan, TASIS dasturi doirasida 1996-1999-yillarda O‘zbekistonda asosan quyidagi
makroiqtisodiyot sohalarini isloh qilishga Yevropa Ittifoqi mamlakatlari ko‘makchi bo‘ldi:

- iqtisodiy va institutsional islohot;

- qishloq xo‘jaligi va agrosanoat rivojlanishi;

- energetika va telekommunikatsiya sohasidagi infratuzilmasini rivojlantirish. Umuman
olganda, 1990-1999-yillarda TASIS dasturi doirasidagi loyihalarni amalga oshirilishi uchun
Yevropa Ittifoqi tomonidan 4 milliard yevro miqdorida mablag’ ajratildi.

Natijalar. O‘zbekiston Davlat jahon tillari universitetida 60 ga yaqin xorijiy talabalar
tahsil olgan bo‘lsa, 30 ga yaqin talaba rivojlangan mamlakatlarning oliy o‘quv yurtlarida tahsil
oldi. Toshkent to‘gqimachilik va yengil sanoat instituti respublikamizdagi eng keksa oliy o‘quv
yurtlaridan biri bo‘lib, xorijiy mamlakatlari bilan o‘zaro aloqa olib borishda o‘ziga xos tajribaga
ega. Mazkur o‘quv muassasasi nafaqat Yevropa, balki bir gator Osiyoning rivojlangan
mamlakatlari bilan hamkorlikda maxsus dastur va loyihalar asosida ish yuritmoqda. Bu oliy
ta’lim muassasasi Xitoydagi Sichuan yengil sanoat va qog‘oz texnologiyasi instituti, Manchester
(Angliya) universiteti, Vupertal (Germaniya) universiteti, Gent (Belgiya), universiteti, Pirey
(Gretsiya), texnologiya instituti, Moskva (Rossiya) to‘qimachilik akademiyasi, O‘shdagi o‘zbek-
qirg‘iz universiteti, Xo‘jand (Tojikiston) texnologiya institutlari bilan alogalarni yo‘lga qo‘ydi[8,
B.103].

Yevropa Ittifoqining TASIS/TEMPUS dasturidan Toshkent to‘qimachilik va yengil sanoat
instituti (TTESI)da unumli foydalanilmoqda. Ushbu institutda 2005-yildan boshlab TEMPUS
UM JEP-25223- 2004 “O‘zbekistonda universitet va ishlab chiqarish orasidagi alogalarni
kuchaytirish” loyihasi amalga oshirilmoqda. Loyiha ta’lim va ishlab chigarish aloqalarini
kuchaytirish, ilmiy tadqiqot ishlarining natijalarini ishlab chiqarishga tatbiq etish hamda o‘quv
jarayoniga masofadan o‘qitish va informatika sohasidagi so‘nggi yutuqlarni joriy qilish va keng
ko‘lamda foydalanish borasidagi muammolarni hal qilishga garatilgan. Bu loyihani bajarishda
Toshkent to‘gimachilik va yengil sanoat instituti (TTESI), Namangan muhandislik-igtisodiyot
instituti (NMII), Pirey texnologiya instituti (Gretsiya), LOGOTECH Kompaniyasi (Gretsiya) va
TECMINHO universiteti (Portugaliya) ishtirok etishdi[9, B.83].

Xulosa. Ta’kidlash joizki, sanab o‘tilgan xorijiy hamkorlar ilmiy tadqiqot ishlari
marketingini va texnologiyalar transferini tashkil etish va o‘tkazishda hamda masofaviy o‘qitish
borasida katta tajriba to‘plashgan. Loyihani amalga oshirish natijasida esa, Toshkent
to‘qimachilik va yengil sanoat institutida «Texnologiyalar transferi va masofadan o‘qitish»
bo‘limi tashkil etildi. TASIS dasturi mamlakatda o‘z faoliyatini boshlagandan beri
O‘zbekistonning 13 ta, Yevropa davlatlaridan 80ga yaqin universitetlar o‘zaro hamkorlik gila
boshladi. Bu borada O‘zbekiston bilan Ispaniya universitetlarining sog‘ligni saglash sohasidagi
hamkorlik aloqalari alohida o‘rin egallaydi.

